
I Z K U N T Z A TA E T N I A 

B i z i t z e n i r a u n n a i a 
China'ko euskalduna ejenplutzat 
jartzeko, lendabizi euskaldun chino 
bat arkitu bear luke ejeiplu ori pro-
posatzen duenak. 

Baiña, utzi dezagun alde batera. 
Artu dezagun, zenbait tokitan za-
baldua dan beste uste ori: euskale-
rriko semea, beste gabe, «vasco» da-
la euskerarik jakin gabe ere. Ala 
ere, «vasco» itza bera «vascuence-
tik» datorrenez, edo geien bat ere 
«vascon"etik, agirian dago izkun-
tza zuela bere oiñarria. Deiturak 
ere izkuntzan duan bezela. Beraz, 
izkuntzarik izan ez balitz, Olaechea 
jaunaren ustez, zerek bereziko zuen 
Euskalerria? Ta, Euskalerriak eus-
kera galduta ere oiturak berdin ja-
rraituko zutela? Baiña, garbi ez al 
dago ba zenbaitentzat euskera gal-
tzeaz bakarrik konzeptua ere alda-
tua dala? Orain, euskera bizi dala-
rik, bereizkuntza erreza da. Euske-
ra galtzen danean urri izango da. 
Beraz, Euskalerriak bere nortasunik 
berezienari eutsi bear badio, bere 
izatearen indar baliotsuena gordeko 
badu, naiz gaur duan aulerian, iz-
kuntza gorde bearko du. 

Gaiñera, euskalduna, Euskalerria-
ren barnean, erdelduna baiño gutxia-
go izanik, gaur oraindik bizirik da-
goan komunidade bat da. Errazoia 
ez dago aundi ta txikian gora-beran, 
baizik komunidade batek duan bizi-
tzen iraun naiaren gizalegean. Eus-
kalerri orokorra, gaur dana izatera, 
bere buruaren jabe ez izateak eka-
rri du; ofizialki laguntzarik ez iza-
teak eskoletan euskeraz mintzatzen 
ziran aurrak elestunez zigortzeak, 
urtetan aldizkari baten jage izaten 
ez uzteak, irratiak debekatzeak, te-
lebistan sarrerarik ez emateak, eus-
kaldun Sancho tripazai askok anaiak 
saltzean. abar eta abar. 

Orrek ez du esan nai beste askok, 
beren borondatez, jakiñaren gain 
utzi zutela euskera erderaren trukez. 
Orretan, gizon bakoitzak libre du 
derizkiona egitea. Nik ere zearo 
bestaldera jokatu nuen noiz bait 
(baiña neuk beste iñor beartu gabe), 
ta Esperanto ikasten ere asia nin-
tzan, baiña nere erri barnean arki-
tzen nuan izkuntzarekiko auzia ain-
tzat arturik, egun batean prolema 
aztertzen asi nintzat eta nerekiko 
aburu bat lortzen: orduan egin nin-
tzan euskeltzale, ta erderari ezer 
kendugabe obetu nuen nere arba-
soen mintzaira. 

Giza-moralaren aldetik iñoiz arra-
zazale izan ez naizenez, eznintzan 
arduratu aitonen-sene izan nezakea-
nik ere, nere kideko ziran gizon lan-
gilleegandik desberdiña ez izateko. 
Beraz, ez diot deiturari garrantzirik 
ematen. Euskalduna naiz ta etzait 
nekeza izan edo ez izan, bi itzen 
tartean bereiztea. Naiz edo ez naiz. 
Orrelako gaitza ote, gauza ori kon-
prenitzea? Orrelako gaitza euskaldu-
na izan edo ez izan bereiztea? Ez 
det ikusten beste esateko modurik. 

Gertatuak gertatu, amor eman de-
zagun Euskalerri barnean diran bi 
komunidadeen errespeturako. Ta or-
tarako ez trabarik jarri uste irrista-
korrekin. 

Bilinguismoa eskatzen ari gerane-
tik, egiriz eta azpijanez, ari zaizkigu 
zenbait tokitatik, eta Olaechea jau-
naren irizpide ariñak, bear bada be-
rak nai gabe (ori uste det) , jokua 
egitera datoz gure gurarien aurka. 
Baiña, sakon begiratu ta aztertzen 
badegu, arkitzen zaigu, gure iritzi 
oiek ez dirala gureak bakarrik, bai-
zik, bai UNESCO ta bai Batikano 
2'gn. Batzar Nagusia, beren ispirituz 
ta beren ekintzaz, komunidade gu-
zien errespeturako ta mundu ta gi-
zonen pakerako, gure gogora dato-
zela; erri ta komunidade guzien bi-
zitzaren alde eskatzen duelarik, zer-
tan asi bestelako naaste oiekin? Na-
asteetatik indarrak irabazten duela-
ko edo? 

UNESCO'k, 1954'an, agertu zuan 
bere agiria, zenbait Estadu ixiltzen 
alegindu dirana. Luzea da bertan 
diona emen itz gutxitan jartzeko, 
baiña aurreri gurasoen izkuntzan 
irakasketak ematea eskatzen zuan, 

gurasoen izkuntzan irakasketan oi-
ñarritu ondorean bigarren izuntza 
bat erakusteko. Bigarren izkuntza 
au Europan zabalkunde geiago zue-
na izan zedin. Au da itz batean: ja-
torrizko izkuntza ta unibersalago 
bat. Bi izkuntzakin jokatuz alka-
rrenganako errespetoa zaintzeko. 
Baiña ondo dakit Olaechea jaunak 
ziona ori ez zala, ta bai batekin ba-
karrik unibersalera joatea. UNES-
CO'aren agiri onen berri zerbait esa-
ten nuan Z. ARGIA'ren 189'gn zen-
bakian. Nunbait, Olaechea jaunak 
ez zuan ezagutzen lan ori ta mun-
duan UNESCO'k izan bear duan 
itzala aintzat artu gabe ta euskal jai 
batzuen sarreran, nola diteke eus-
keraren alderako begirapen geiago 
ez izatea? 

Ta entzun ondo, euskera, erdera-
ren kontra jardun gabe salgatu nai 
degula. Ta, nik, nere aldetik, ez de-
dala geiago eskatu nai UNESCO'k 
eta Pacem in Terris eskatzen dute-
na baiño, errien eta izkuntzen iza-
teari buruz: nere euskaltzaingoa 
aparte utzita gaiñera. Bestela, zerta-
ko da ba, mundutarrontzat, UNES-
CO bezelago istituzio neutral baten 
kontsejua? Zertako eleizgizonentzat 
Batikano 2'gn. Batzarreko eraba-
giak? Esaten duelarik: «Gurasoak 
dira, guzien aurretik, beren aurrak 
aritzeko ta aiei erakusteko eskubi-
dea dutenak» (I - 13). Euskaldun 
gurasoentzat ez ote da? Obligazioak 
jarri dizkigute; baiña eskubiderik ez 
degu. 

Are geiago: «Kristau-moralak era-
kusten duan bidez osatuko mundu-
kera berri baten, ez da zillegi erri 
kulturari ta izkuntzari buruzko be-
reiztasunak agirian, naiz ezkutuan, 
zapaltzea" (BAC or, 833 —20—), 
Ta, gure erri barruan erderak duan 
indarra ta ondasuna aintzat izan da 
ere aski errazoi du euskerak biziaz 
iraunteko. Ta, alde onetatik bada 
nun lan egin, bestelako uste badaez-
padako oiek alde batera utzita ere. 

Olaechea jaunak jakingo du, Eus-
kalerrian, euskeraz jakinezarren, ta 
maiz erbestetik etorritako erdeldu-
nak izanarren, asko ta asko dirala 
beren semeeri euskeraz erakutsi nai-
rik, baiña ez dala iñundiko laguntza 
ofizialik, Ta, izkuntzan, bai emen 
eta bai Conchinchinan, laguntza ofi-
zialik gabe ez dutela bizitzerik. 

Zer egin da ta zer egiten da eus-
keraren salbaziorako? Bada or la-
nik aski: ta gutxieuik egin ditzakea-
na da: trabarik eta naasterik ipiñi 
ez! 

